
	చ.	
శమనుని రాజధాని యగుసంయమనీనగరంబునం గరం

దమకురుధర్మసేనదృఢధన్వజయద్రథు లాదిగా నృపో

త్తములు నిజాంతనిర్మలినధర్మధురంధరు లుండ్రు నిర్వ్యపా

యమున ననర్ఘ్యరత్నమయహారిహిరణ్మయహర్మ్యవీథులన్.

	వ.	
అని యివ్విధంబున.

పరలోకవృత్తాంతము




	తే.	
శమనలోకాభివర్ణనశ్రవణపరత

సుబుసుపోవఁగ శివశర్మ యొయ్యఁ జేరె

నప్సరోలోక మది ప్రసూనాశుగునకు

లోకవిజయైకపట్టాభిషేకభూమి.

	వ.	
అప్పుడు శివశర్మ విష్ణుశీలసుశీలుర కి ట్లనియె.

	తే.	
ఎవ్వరొకొ? వీరు విమలపూర్ణేందుముఖులు

దివ్యభూషామహారత్నదీప్తిజాల

పరిధిచక్రావరణమధ్యభావ్యమాన

భువనమోహనమూర్తు లిప్పురమునందు.

	వ.	
అనిన వార లిట్లనిరి.

	సీ.	
ఏయిందుబింబాస్య లిక్షుకోదండుని

        త్రైలోక్యరాజ్యాధిదైవతంబు

లేయింతులకుఁ బుట్టినిల్లు దుగ్ధాంభోధి

        మధుకైటభారాతిమడుఁగుఁబాన్పు

ఏచకోరాక్షుల కింద్రచంద్రజయంత

        నలకూబరాదులు ననుపుమిండ

లేపువ్వుఁబోడులయిరియింతచూపుల

        ఋషులవంటిమనంబు లిగురువెట్టు

		 ఈ పేజీలో చివరి మార్పు 22 ఆగస్టు 2020న 12:34కు జరిగింది.

అదనపు షరతులు వర్తించవచ్చు.

